
ԻՐԱՎՈՒՆՔՈՎ ՀՈՂԱՄԱՍԵՐ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.ՀՀ ֆինանսների նախարարություն
	21.12.2022թ.

	
	N 01/9-1/22277-2022

	Ձեր 08.12.2022թ. N ԳՍ//32737-2022 գրությամբ ներկայացված՝ «Հողամաս հետ վերցնելու և անհատույց օգտագործման իրավունքով հողամասեր հանձնելու մասին» ՀՀ կառավարության որոշման նախագծի վերաբերյալ մեր իրավասության շրջանակներում առաջարկություններ չունենք։
	Ընդունվել է ի գիտություն

	2. ՀՀ կրթության, գիտության, մշակույթի և սպորտի նախարարություն
	19.12.2022թ.

	
	N 01/14.1/32171-2022

	Ի պատասխան 2022 թ. դեկտեմբերի 8-ի ՀՀ ՏԿԵ նախարարության N ԳՍ//32737-2022 գրության` հայտնում ենք, որ Սիմոնյան կրթական հիմնադրամի կողմից «Թումոն տուփի մեջ» կրթական ծրագիրն իրականացնելու նպատակով ՀՀ Շիրակի մարզ, գյուղ Ախուրյան հասցեում գտնվող 0.01125 հա և համայնք Փանիկ 2-րդ փողոց 2 հասցեում գտնվող 0.01125 հա հողամասերն անհատույց օգտագործման իրավունքով Սիմոնյան կրթական հիմնադրամին հանձնելու և շարժական տուփ տեղադրելու առնչությամբ Պետական գույքի կառավարման կոմիտեի կողմից մշակված «Հողամաս հետ վերցնելու և անհատույց օգտագործման իրավունքով հողամասեր հանձնելու մասին» ՀՀ կառավարության որոշման նախագծի վերաբերյալ ՀՀ ԿԳՄՍ նախարարությունը դիտողություններ և առաջարկություններ չունի:
	Ընդունվել է ի գիտություն:


	3. ՀՀ Շիրակի մարզպետարան
	20.12.2022թ.

	
	N 01//10241-2022

	Ի կատարումն 2022 թվականի դեկտեմբերի 8-ի N ԳՍ//32737-2022 Ձեր հանձնարարականի հայտնում ենք, որ «Հողամաս հետ վերցնելու և անհատույց օգտագործման իրավունքով հողամասեր հանձնելու մասին» Հայաստանի Հանրապետության կառավարության որոշման նախագիծը քննարկվել է ՀՀ Շիրակի մարզպետարանում։
Ելնելով քննարկման արդյունքներից, առաջարկում ենք
1.  որոշման նախագծի 1-ին կետը շարադրել հետևյալ խմբագրությամբ՝
«1. Հայաստանի Հանրապետության Շիրակի մարզի «Փանիկի միջնակարգ դպրոց» պետական ոչ առևտրային կազմակերպության կողմից օգտագործվող Հայաստանի Հանրապետության Շիրակի մարզ, համայնք Արթիկ գյուղ Փանիկ 2-րդ փողոց 2 հասցեում գտնվող Հայաստանի Հանրապետության սեփականություն հանդիսացող բնակավայրերի նպատակային նշանակության, հասարակական կառուցապատման գործառնական նշանակության 08-113-0111-0001 կադաստրային ծածկագրով 3.29 հա հողամասից առանձնացնել և հետ վերցնել 57 915 ՀՀ դրամ շուկայական արժեքին մոտարկված կադաստրային արժեքով 0.01125 հա հողամասը (այսուհետ՝ հողամաս)։
2.  որոշման նախագծի 2-րդ կետը շարադրել հետևյալ խմբագրությամբ՝
«2. Հայաստանի Հանրապետության Շիրակի մարզի «Ախուրյանի թիվ 1 հիմնական դպրոց» պետական ոչ առևտրային կազմակերպության կողմից օգտագործվող Հայաստանի Հանրապետության Շիրակի մարզ, համայնք Ախուրյան գյուղ Ախուրյան Գյումրու խճուղի 16 հասցեում գտնվող Հայաստանի Հանրապետության սեփականություն հանդիսացող բնակավայրերի նպատակային նշանակության, հասարակական կառուցապատման գործառնական նշանակության 08-007-0062-0005 կադաստրային ծածկագրով 0.55 հա հողամասից առանձնացնել և հետ վերցնել 137363 ՀՀ դրամ շուկայական արժեքին մոտարկված կադաստրային արժեքով 0.01125 հա հողամասը (այսուհետ՝ հողամաս)։
3.  որոշման նախագծի 2-րդ կետից հետո ավելացնել նոր՝ 2.1-րդ կետ հետևյալ խմբագրությամբ՝
«2.1. Սույն որոշման 1-ն և 2-րդ կետերում նշված հողամասերը «Թումոն տուփի մեջ» կրթական ծրագիր իրականացնելու նպատակով Թումո շարժական կենտրոն կառուցելու համար, ծրագրի իրականացման համար նախատեսված ժամկետով, անհատույց օգտագործման իրավունքով տրամադրել Սիմոնյան կրթական հիմնադրամին (այսուհետ՝ Հիմնադրամ):
4. Որոշման նախագծի 4-րդ կետում նշված «Փանիկ» անվանումը փոխարինել «Արթիկ» անվանումով։
Որոշման նախագծի մյուս կետերի վերաբերյալ առարկություններ և առաջարկություններ չունենք։
	Գրության մեջ նշված 1-3 կետերը չեն ընդունվել, քանի որ ներկայացված առաջարկությունները չեն համապատասխանում Նախագծի բովանդակությանը, մասնավորապես՝ հողամասերի առանձնացում չի կատարվել, կատարվել է միայն չափագրում, իսկ  ՀՀ Շիրակի մարզի «Ախուրյանի թիվ 1 հիմնական դպրոց» պետական ոչ առևտրային կազմակերպության և Պետական գույքի կառավարման կոմիտեի  միջև ոչ բնակելի տարածքի անհատույց օգտագործման պայմանագիր կնքված չէ: 
4. Ընդունվել է, Նախագծում կատարվել է համապատասխան փոփոխություն:

	5. ՀՀ կադաստրի կոմիտե
	15.11.2022թ.

	
	N ՍԹ/12957-2022

	   Ի պատասխան ՀՀ տարածքային կառավարման և ենթակառուցվածքների նախարարության 2022 թվականի նոյեմբերի 15-ի N ԳՍ//30726-2022 գրության՝ «Անհատույց օգտագործման իրավունքով հողամասեր հանձնելու մասին»                              ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Հաշվի առնելով, որ ՀՀ, Շիրակի մարզի Ախուրյան գյուղի հիմնական դպրոցի հողամասի մակերեսը, ըստ իրավունքի պետական գրանցման N 379981 վկայականի, կազմում է 0.55 հա, իսկ կադաստրային քարտեզում 08-007-0062-0005 կադաստրային ծածկագրով նույն հողամասի մակերեսը՝ 0.5384 հա, առաջարկում ենք հետագայում սահմանված կարգով կատարել հողամասի սահմանների և մակերեսի ճշտում:
   Միաժամանակ տեղեկացնում ենք, որ ՀՀ Շիրակի մարզի Ախուրյան գյուղում գտնվող 0.01125 հա մակերեսով հողամասի շուկայական արժեքին մոտարկված կադաստրային արժեքը 137,363 ՀՀ դրամ է, իսկ Փանիկ գյուղի 2-րդ փողոցի 2 հասցեում գտնվող հողամասի շուկայական արժեքին մոտարկված կադաստրային արժեքը՝ 57,915 ՀՀ դրամ։
	Ընդունվել է ի գիտություն: Հողամասերի շուկայական արժեքին մոտարկված կադաստրային արժեքները ներառվել են Նախագծում:

	6. ՀՀ վարչապետի աշխատակազմի իրավաբանական վարչություն
	03.01.2023թ.

	
	N 02/16.32/28-2023

	Նախագծի 2-րդ կետով նախատեսվում է համապատասխան հողամասը ամրացնել Սիմոնյան կրթական հիմնադրամին: Մինչդեռ հարկ է նշել, որ տվյալ տարածքը նույնականացման խնդիր ունի, մասնավորապես՝ հողամասի հասցեն հստակեցված չէ:
	Ընդունվել է ի գիտություն: Նախագծի 2-րդ կետում հողամասի հասցեն նշվել է՝ հիմք ընդունելով անշարժ գույքի սեփականության իրավունքի պետական գրանցման վկայականի տվյալները:

	7. ՀՀ վարչապետի աշխատակազմի ֆինանսատնտեսագիտական վարչություն
	03.01.2023թ.

	
	N 02/16.32/28-2023

	Նախագծի վերաբերյալ առաջարկում ենք քննարկել հետևյալ դիտարկումները։ 
1. Նախագծի 1-ին կետով նախատեսվում է Հայաստանի Հանրապետության Շիրակի մարզ, համայնք Փանիկ 2-րդ փողոց 2 հասցեում գտնվող հողամասը հետ վերցնել Հայաստանի Հանրապետության Շիրակի մարզի «Փանիկի միջնակարգ դպրոց» պետական ոչ առևտրային կազմակերպությունից և անհատույց օգտագործման իրավունքով հանձնել Սիմոնյան կրթական հիմնադրամին: Այդ կապակցությամբ առաջարկում ենք հստակեցնել, արդյոք դրանով չի խաթարվի «Փանիկի միջնակարգ դպրոց» պետական ոչ առևտրային կազմակերպության բնականոն աշխատանքը և դպրոցի սաները կունենան լիարժեք հնարավորություններ շարունակելու իրենց ուսումը վերանշյալ ուսումնական հաստատությունում:
2. Նախագծի 2-րդ կետով որպես հանձնվող հողամասի հասցե նշված է միայն Ախուրյան գյուղը, ինչպես նաև նշված չէ, թե ներկայումս այդ հողամասն ում է հանձնված օգտագործման իրավունքով: Այդ մասով նախագիծն ունի հստակեցման և լրամշակման կարիք:
3. Նախագծի 4-րդ կետով Արթիկ համայնքի ղեկավարին տրվում է համապատասխան հանձնարարական, սակայն նշված հողամասի հասցեում որևէ տեղ չի հիշատակվում, որ վերջինս Արթիկ համայնքում է գտնվում:
	Ընդունվել է ի գիտություն:
1. Նախագիծը ներկայացվել է նաև Հայաստանի Հանրապետության Շիրակի մարզի «Փանիկի միջնակարգ դպրոց» պետական ոչ առևտրային կազմակերպության կառավարման լիազորությունն իրականացնող մարմնի՝ ՀՀ Շիրակի մարզպետարանի քննարկմանը, որի կողմից առարկություններ չեն ներկայացվել:
2. Նախագծի 2-րդ կետում հողամասի հասցեն նշվել է՝ հիմք ընդունելով անշարժ գույքի սեփականության իրավունքի պետական գրանցման վկայականի տվյալները: Նշված չէ, թե ներկայումս այդ հողամասն ում է հանձնված օգտագործման իրավունքով, քանի որ ՀՀ Շիրակի մարզի «Ախուրյանի թիվ 1 հիմնական դպրոց» պետական ոչ առևտրային կազմակերպության և Պետական գույքի կառավարման կոմիտեի  միջև ոչ բնակելի տարածքի անհատույց օգտագործման պայմանագիր կնքված չէ: 
3. [bookmark: _GoBack]Նախագծի 4-րդ կետում նշված «Փանիկ» անվանումը փոխարինվել է «Արթիկ» անվանումով՝ հիմք ընդունելով ՀՀ Շիրակի մարզպետարանի առաջարկությունը (Փանիկ գյուղը ներառվել է Արթիկ խոշորացված համայնքի մեջ):






